
Upendo wa Mungu ni upi?

Kwanza kabla ya kufahamu upendo wa Mungu upoje, ni muhimu
kufahamu aina za upendo. Zipo aina kuu tatu za upendo.

Aina ya kwanza ni Upendo unaotokana na hisia, ujulikanao kama1.
EROS. Huu ndio upendo wa mke na mume, katika biblia tunaweza
kuona Sulemani akiueleza kwa mapana na marefu katika kitabu cha
Wimbo ulio Bora.

Wimbo ulio bora 1:13 “Mpendwa wangu ni kama mfuko wa
manemane Ukilazwa usiku maziwani mwangu. 

14 Mpendwa wangu ni kama kishada cha hina, Katika
mizabibu huko Engedi.  

15 Tazama, u mzuri, mpenzi wangu, U mzuri, macho yako ni
kama ya hua.  16 Tazama, u mzuri,  mpendwa wangu,
Wapendeza, na kitanda chetu ni majani;  

17 Nguzo za nyumba yetu ni mierezi,  Na viguzo vyetu ni
miberoshi.”

Upendo wa pili ni ule unaozuka kutokana na mahusiano mtu mmoja2.
alio nao kwa mwingine, almaarufu kama PHILEO,. Huu unaweza
ukawa upendo wa mtu na ndugu yake, mchezaji mwenzake,
mfanyakazi mwenzake, mwanafunzi mwenzake, mkristo mwenzako,
n.k. ni upendo ambao kama hakuna kitu cha kuwaunganisha pamoja,
au faida fulani kupatikana, hauwezi kuzaliwa.

Upendo wa namna hii sio upendo mkamilifu sana (ikiwa na maana
haujafikia viwango vile vyenyewe),  mkristo, kwasababu hata wenye
dhambi wanaweza kuwa nao, Na ndio maana Bwana Yesu alisema..

Mathayo 5.46  “Maana mkiwapenda wanaowapenda ninyi
mwapata thawabu gani? Hata watoza ushuru, je! Nao
hawafanyi yayo hayo?

47  Tena mkiwaamkia ndugu zenu tu, mnatenda tendo gani
la ziada? Hata watu wa mataifa, je! Nao hawafanyi kama
hayo?

48  Basi ninyi mtakuwa wakamilifu, kama Baba yenu wa
mbinguni alivyo mkamilifu”.

Upendo wa tatu ndio mkuu kuliko yote unajuliana kama AGAPE3.
(UPENDO WA KI-MUNGU).

Huu ndio Upendo ambao Yesu alikuwa anaulenga kila mahali, Ni
upendo usiokuwa na masharti, Unampenda mtu bila ya kuwa na
sababu yoyote ya kukufanya umpende, haijalishi awe nawe
anakupenda au hakupendi, anakuchikia au hakuchukii,  anakusema
vibaya au hakusemi vibaya..Unapenda bila masharti, aina hii ya
upendo ndio aliokuwa nao Yesu.

Biblia imeziorodhesha tabia za Upendo huo wa ki-Mungu katika kitabu
cha Wakoritho wa kwanza. Tusome.

 1Wakoritho 13:4  “Upendo huvumilia, hufadhili;  upendo
hauhusudu; upendo hautakabari; haujivuni; 5  haukosi kuwa
na adabu; hautafuti  mambo yake; hauoni uchungu;
hauhesabu mabaya;

6  haufurahii  udhalimu, bali  hufurahi pamoja na kweli;

7  huvumilia yote; huamini yote; hutumaini yote;
hustahimili  yote.

8  Upendo haupungui neno wakati  wo wote; bali  ukiwapo
unabii  utabatilika; zikiwapo lugha, zitakoma; yakiwapo
maarifa, yatabatilika”.

Hivyo mpaka hapo sasa umeshauelewa huu upendo wa Mungu ni upi?
Ni upendo usiojali wewe ni nani na ndio maana biblia ilisema..

Yohana 3:16 “Kwa maana jinsi  hii  Mungu aliupenda
ulimwengu, hata akamtoa Mwanawe pekee, ili  kila mtu
amwaminiye asipotee, bali  awe na uzima wa milele”.

Hivyo kama wewe ni mwenye dhambi ujue kuwa Mungu anakupenda
na ndio maana anataka kukuokoa usiende kuzimu na dhambi zako,
haijalishi ulimkosea kiasi gani, leo hii yupo tayari kukusamehe na
kukupa uzima wa milele, Hivyo usikiapo ujumbe huu, usiufanye moyo
wako kuwa mgumu bali, mgeukie yeye na akusemehe dhambi zako.

Hizi ni siku za mwisho ukifa na dhambi zako hakika utakwenda
kuzimu.

Shalom.

Upendo wa Mungu, ni wa kipekee sana.

Mada Nyinginezo:

JINSI NEEMA YA MUNGU ILIVYOKUWA KUBWA KWA MKE WA
LUTU.

JINA LA MUNGU NI LIPI?

UUMBAJI  BORA WA MUNGU, UPO NDANI YA MWANADAMU.

UNYAKUO.

HUYU MELKIZEDEKI NI NANI?

https://wingulamashahidi.org/2020/02/24/jinsi-neema-ya-mungu-ilivyokuwa-kubwa-kwa-mke-wa-lutu/
https://wingulamashahidi.org/2020/02/24/jinsi-neema-ya-mungu-ilivyokuwa-kubwa-kwa-mke-wa-lutu/
https://wingulamashahidi.org/2019/06/17/jina-la-mungu-ni-lipi/
https://wingulamashahidi.org/2020/05/25/uumbaji-bora-wa-mungu-upo-ndani-ya-mwanadamu/
https://wingulamashahidi.org/2018/07/19/unyakuo/
https://wingulamashahidi.org/2019/05/30/huyu-melkizedeki-ni-nani/

Kwanini  Yesu Kristo ni  mwana wa Adamu?

WINGU KUBWA LA MASHAHIDI.

Amin, nawaambia, Kizazi  hiki  hakitapita..

Rudi Nyumbani:

Share on:
WhatsApp

https://wingulamashahidi.org/2020/07/03/kwanini-yesu-kristo-ni-mwana-wa-adamu/
https://wingulamashahidi.org/2019/12/23/wingu-kubwa-la-mashahidi-2/
https://wingulamashahidi.org/2018/07/17/amin-nawaambia-kizazi-hiki-hakitapita-hata-hayo-yote-yatakapotimia/
https://wingulamashahidi.org/

